
ACTA DA SESIÓN EXTRAORDINARIA URXENTE DO CONCELLO PLENO DO 20.04.2026

No salón de sesións da Casa Consistorial do Concello de Fene (A Coruña), cando son as 08.37 h do
20.04.2026,  baixo  a  presidencia  da  alcaldesa  Alejandra  Permuy  Meizoso,  reúnese,  en  primeira
convocatoria, o Pleno do Concello ao obxecto de realizar a sesión extraordinaria urxente convocada
para hoxe.

Asistiron os/as concelleiros/as:

Manuel Polo Gundín, Justo Martínez Ardá, María de los Ángeles Coira López, Adán Chao Pardo, Cristina
García  Moroño,  Alba  García  Fariña,  Gumersindo  Pedro  Galego  Feal,  Rocío  Aurora  Bértoa  Puente,
Tamara Miragaya López, José Andrés Serantes Painceiras, Alejandro Dopico Rodríguez, Noemí Carballo
Cabo, María José Ares Sanmartín, Eloy Rico López e María Carmen Martínez Rodríguez.
 
Secretaria: Estefanía Manteiga Lamas

Interventora accidental: Ana Pérez López

A Presidencia,  tras comprobar nos termos expostos que se dá o quórum legalmente esixido polo
artigo 90.1 do Real decreto 2568/1986, de 28 de novembro, declara aberta a sesión e procede ao
estudo e exame dos asuntos incluídos na orde do día da convocatoria.

1.   Ratificación, se procede, da urxencia da sesión  

A alcaldesa toma a palabra e  motiva a urxencia na necesidade de resolver a reclamación presentada
e aprobar definitivamente o orzamento municipal do 2026.
Sometida a urxencia da sesión a votación, esta é ratificada por maioría absoluta logo de
obter 10 votos a favor (7 do grupo municipal do Bloque Nacionalista Galego, 2 do grupo
municipal Socialista e 1 do grupo Mixto municipal) e 6 abstencións do grupo municipal do
Partido Popular.

2. Toma de posesión da concelleira Rosa María Romero Castro

Comprobado que consta presentada a credencial da concelleira electa e que tamén ten presentadas as
declaracións de bens patrimoniais e participación en sociedades e causas de posible incompatibilidade e
relación de actividades que proporcionen ou poidan proporcionar ingresos económicos, tal e como esixe
o artigo 75 da lei 7/1985 de 2 de abril.

A  alcaldesa  procede  á  formalización  do  xuramento  ou  promesa  de  acatamento  á  Constitución,
formulándolle á concelleira electa a seguinte pregunta:  Xuras ou prometes pola túa conciencia e
honra cumprir fielmente as obrigas do cargo de concelleira do Concello de Fene con lealdade ao Rei,
gardar e facer gardar a Constitución como norma fundamental do Estado? 

A concelleira contesta: sí, prometo.

A alcaldesa declara validamente posesionada á concelleira  Rosa María Romero Castro invitándoa a
que ocupe o seu lugar no plenario.

3.   Aprobación, se procede, da inadmisión   a trámite da reclamación presentada por Rocío  
Aurora Bértoa Puente e aprobación definitiva do Orzamento Xeral do Concello de Fene do
ano 2026.

Consta no expediente a seguinte Proposta da alcaldía que obtivo o ditame favorable da Comisión
Informativa de Dinamización Económica na súa sesión extraordinaria urxente do 17.04.2026, logo de
obter  4 votos a favor (3 do grupo municipal  do Bloque Nacionalista Galego e 1 do Grupo Mixto
Municipal),  2  votos  en  contra  do grupo  municipal  do  Partido  Popular  e  2  abstencións  do  grupo
municipal Socialista, que transcrita di:

“PROPOSTA DE ALCALDÍA

ASUNTO:  EXAME  DA  RECLAMACIÓN  PRESENTADA  E  APROBACIÓN  DEFINITIVA,  SE  PROCEDE,  DO
ORZAMENTO XERAL DO CONCELLO DE FENE PARA O EXERCICIO 2026.

EXPTE.: 2026/G006/000125- 2025/T004/000002

No Concello de Fene tramitouse o expediente para a aprobación do Orzamento do ano 2026, formado
pola Sra. Alcaldesa-Presidenta, o cal foi aprobado inicialmente no Pleno do 16.03.2026.

No período de exposición pública que abarcou, desde a súa publicación oficial no BOP nº 52  do 18 de
marzo de 2026 ata o día 13 de abril de 2026, presentáronse as seguintes alegacións: 

-13.04.2026: Rocío Aurora Bértoa Puente (nº rexistro de entrada 202699900001195),  na súa condición
de vicevoceira do Grupo Municipal do Partido Popular. 

En relación coa dita reclamación, elevouse por parte da secretaría municipal e intervención accidental
un informe o 16.04.2026 que di:

“INFORME DE SECRETARÍA 41/2026 E DA INTERVENCIÓN ACCIDENTAL

ASUNTO: Reclamación presentada á aprobación inicial do orzamento 2026 pola vicevoceira do grupo
municipal do Partido Popular
EXPTE.:  2025/T004/000002

ANTECEDENTES:
Na sesión plenaria do 16.03.2026 acordouse a aprobación inicial  do orzamento do exercicio 2026
acordando a apertura dun período de información pública por 15 días hábiles conforme ao estipulado
no artigo 169 do Real Decreto Lexislativo 2/2004, do 5 de marzo, polo que se aproba o texto refundido
da  Lei  Reguladora  das  Facendas  Locais  (TRLRFL),  o  cal  estipula  que  “Aprobado  inicialmente  el
presupuesto general, se expondrá al público, previo anuncio en el boletín oficial de la provincia o, en
su caso,  de la comunidad autónoma uniprovincial,  por 15 días,  durante los cuales los interesados
podrán  examinarlos  y  presentar  reclamaciones  ante  el  Pleno.  El  presupuesto  se  considerará
definitivamente aprobado si durante el citado plazo no se hubiesen presentado reclamaciones; en caso
contrario, el Pleno dispondrá de un plazo de un mes para resolverlas”.

O 18.03.2026 tivo lugar a publicación no BOP da aprobación inicial do orzamento, finalizando o prazo
de información pública o 13.04.2026.

O 13.04.2026 presenta unha reclamación a vicevoceira do grupo municipal do Partido Popular, na súa
condición de tal, considerando que o orzamento non se axustou aos trámites legalmente establecidos
por non terse votado unha emenda presentada en prazo e forma, solicitando a estimación, declarando
a existencia dun defecto esencial e acordando a retroacción do expediente ao momento anterior á
aprobación inicial.

LEXISLACIÓN E NORMATIVA APLICABLE
-  Real  Decreto  Lexislativo  2/2004,  do  5  de  marzo,  polo  que  se  aproba  o  texto  refundido  da  Lei
Reguladora das Facendas Locais (TRLRFL)
- Lei 7/1985, do 2 de abril, reguladora das bases do réxime local (LRBRL)
- Real Decreto 2568/1986, do 28 de novembro, polo que se aproba o Regulamento de organización,
funcionamento e réxime xurídico das entidades locais (ROF)
-Regulamento Orgánico Municipal (ROM)

Á vista do que antecede, INFORMO:

PRIMERO.-RÉXIME XURÍDICO DAS RECLAMACIÓNS AO ORZAMENTO

O artigo 170 TRLRFL establece cales son as reclamacións que se poden presentar ao orzamento e
quen conta con lexitimación activa para interpoñelas, xa que non é un numerus apertus.
“1. A los efectos de lo dispuesto en el apartado 1 del artículo anterior, tendrán la consideración de
interesados:
a) Los habitantes en el territorio de la respectiva entidad local.
b) Los que resulten directamente afectados, aunque no habiten en el territorio de la entidad local.

c) Los colegios oficiales,  cámaras oficiales,  sindicatos,  asociaciones y demás entidades legalmente
constituidas  para  velar  por  intereses  profesionales  o  económicos  y  vecinales,  cuando  actúen  en
defensa de los que les son propios.
2. Únicamente podrán entablarse reclamaciones contra el presupuesto:
a) Por no haberse ajustado su elaboración y aprobación a los trámites establecidos en esta ley.
b) Por omitir el crédito necesario para el cumplimiento de obligaciones exigibles a la entidad local, en
virtud de precepto legal o de cualquier otro título legítimo.
c) Por ser de manifiesta insuficiencia los ingresos con relación a los gastos presupuestados o bien de
estos respecto a las necesidades para las que esté previsto.”

SEGUNDO.-LEXITIMACIÓN ACTIVA

En primeiro lugar débese analizar se a vicevoceira do grupo popular, na súa condición de concelleira,
conta  con lexitimación para  presentar  unha reclamación ao orzamento no trámite  de información
pública.
Ao respecto existen dúas posturas doutrinais contrarias.
Por unha banda, o Tribunal Constitucional nas súas sentenzas de 18.03.2004, 03/04/2006 e 26/11/2009
recoñecen ao/as concelleiro/as, pola súa condición de membros do concello -non de órgano da mesmo-
lexitimación para  impugnar  a  actuación da corporación local  á  que  pertence fundamentándoo no
interese concreto que ostenta no correcto funcionamento da mesma.

Así, o TC considera que calquera membro da Corporación está lexitimado para impugnar a actuación
da Entidade Local á que pertence, polo interese concreto que ostenta no correcto funcionamento da
devandita Corporación en virtude do seu mandato representativo, estando lexitimados para impugnar
calquera acto ou acordo, xa de órganos unipersoais, xa de órganos colexiados, forme ou non parte
deste; coa excepción, entende o TC, que, no caso de tratarse dun acto dun órgano colexiado, non
votase en contra da súa aprobación (algo que é superado por exemplo na STS de 10 maio de 2012).

No concreto deste caso, na sesión plenaria do 16.03.2026, a concelleira reclamante, segundo consta
en acta, votou en contra do acordo de aprobación inicial do orzamento 2026.

Noutra liña, a doutrina considera que este trámite está pensado para o público e persoas interesadas
nos termos do procedemento administrativo, xa que a información pública non está pensada para o
exercicio  do  dereito  á  participación  política  que  xa  se  exerce  mediante  o  uso  dos  dereitos  e
prerrogativas propias do cargo. Neste sentido, a información pública emana do dereito recoñecido no
artigo 105 CE que recolle que a Lei regulará “La audiencia de los ciudadanos, directamente o a través
de las organizaciones y asociaciones reconocidas por la ley, en el procedimiento de elaboración de las
disposiciones administrativas que les afecten”.

Esta é a  liña que se considera máis  axeitada,  máxime cando a concelleira  reclamou baixo  a súa
condición de concelleira e non como interesada nos termos do artigo 170.1 TRLRFL, baseando a súa
reclamación en  cuestións  relativas  ao exercicio  do seu  cargo e  o  dereito  á  participación política.
Asemade a doutrina constitucional citada non se basea neste suposto de feito concreto.

Non obstante, existindo pronunciamentos, como o da STS 10.05.2012, que admiten a posibilidade de
reclamación no trámite de exposición ao público dunha ordenanza, cómpre optar por unha postura
flexible e favorecedora do exercicio do dereito ao cargo.

TERCEIRO.-FONDO DO ASUNTO

Centrándonos no fondo da reclamación, o artigo 170.2 TRLRFL limita as posibles reclamacións que se
poden presentar ao orzamentos, as cales deberán estar baseadas nos tipos que cita.

En concreto,  a concelleira baséase no apartado a) do dito artigo, relativo a reclamacións contra o
orzamento por “no haberse ajustado su elaboración y aprobación a los trámites establecidos en esta
ley”.
Como ben di  o  literal  deste artigo 170.2 a)  TRLRFL,  non cabe presentar  unha reclamación fronte
calquera normativa senón só fronte ao non cumprimento dos trámites do propio TRLRFL, algo que non
fai a concelleira, xa que en realidade o que está é a reclamar fronte á regulación do procedemento de
emendas do ROM, actuación contraria aos seus propios actos, xa que a concelleira votou a favor do
ROM cando foi aprobado en sesión plenaria do 06.03.2008 (o ROM foi aprobado por unanimidade).

Tal e como se indicou no propio Pleno de debate do orzamento pola subscribinte, o procedemento
aplicable  ás  emendas  ao  orzamento  é  o  xeral  fronte  a  calquera  ditame,  xa  que  non  conta  con

regulación específica no TRLRFL. Esta regulación no Concello de Fene é a contida no ROM, decaendo a
regulación do ROF que somete a votación as emendas, que era polo que avogaba a concelleira e na
que máis que probablemente se basee a xurisprudencia contencioso-administrativa á que alude na
súa reclamación e que non cita, polo que non se pode comprobar, xa que é o ROF e non o ROM o que
somete a  votación as emendas  con independencia  da votación do Ditame ou Proposición  que se
somete a aprobación.

A posición ordinamental do ROF foi aclarada xa no ano 1987 pola Resolución do 27 de xaneiro de 1987
da Dirección Xeral de Administración Local: “De lo anteriormente expuesto se deduce claramente la
prevalencia o aplicación preferente del Reglamento orgánico adoptado por cada Corporación sobre
cualquier norma legal o reglamentaria de la Comunidad Autónoma (o, en su defecto, del Estado) que
pudiera contener una regulación relativa a los aspectos organizativos y de funcionamiento interno de
las  Entidades  Locales,  operando,  pues,  en  estas  materias,  como  límite  único,  los  preceptos
organizativos y funcionales de la propia Ley 7/1985, de 2 de abril.” Esta postura foi ratificada na STC
214/1989.

A STS de 11.05.1998, na análise dunha impugnación dun ROM razoa, no mesmo sentido, que:

 “La Ley Reguladora de las Bases de Régimen Local,  L  7/1985 de 2 Abr.,  atribuye al  Reglamento
orgánico de cada Entidad local,  como contenido propio,  la regulación del régimen organizativo, de
acuerdo con el sistema de prelación de fuentes que resulte de bloque de constitucionalidad. Así, este
precepto  se  declaró  inconstitucional  por  la  TC  S  214/1989  de  21  Dic.,  debido  a  su  carácter
interpretativo, puesto que el sistema de prelación de fuentes que en dicho precepto se fijaba «será
correcto  en la  medida en que coincida con lo  dispuesto  en dicho bloque de constitucionalidad,  e
incorrecto en cuanto se aparte de él. En cuanto tal coincidencia exista el precepto es en consecuencia
superfluo y en cuanto no exista inválido».  Pero, en ningún caso, se establece una delimitación del
ámbito material del Reglamento Orgánico de la Entidad municipal hasta el punto de que resulte nula
cualquier regulación contenida en él por el solo hecho de que no sea incluible dentro de lo que, según
una concepción estricta, pueda considerarse esencialmente organizativo, siempre que se respeten los
límites de las potestades reglamentarias y de autoorganización que reconoce a los Municipios el art.
4.1 a) Ley Reguladora de las Bases de Régimen Local.  Por otra, la reiteración en normas de rango
inferior  de lo  que se establece en normas de rango superior  es superflua  e inconveniente,  en la
medida  en  que  se  presta  a  un  margen  de  inseguridad  y  error,  y  siempre  queda  sometida  a  la
necesidad  de  atender  a  eventuales  modificaciones  de  las  normas  superiores  así  incorporadas  al
ordenamiento de rango inferior, pero no por ello deben ser sancionadas tales normas reiterativas con
la invalidez. 
(…) En efecto, el legislador estatal ha optado, en concreto, por establecer un modelo organizativo
común y uniforme para todas las entidades municipales y provinciales a partir del cual, y con pleno
respeto al mismo, las propias Entidades locales pueden dotarse de una organización complementaria
en virtud de lo dispuesto en los correspondientes Reglamentos orgánicos.  Quiere esto decir que  los
Reglamentos  locales  gozan de la primacía  derivada de la competencia  que la Ley atribuye a  las
Entidades locales, al margen de la específica jerarquía normativa. Pero la autonomía de las entidades
Locales que comporta un poder de autoorganización y de ejercicio de las potestades administrativas
según opciones políticas propias (TS SS 24 y 26 Sep. 1997) no puede ignorar, como recuerda una
sentencia  de  esta  propia  Sala  de  12  Nov.  1997,  la  primacía  de  las  leyes  estatales  sobre  los
reglamentos aprobados por los Entes locales (TS SS 20 May. y 15 Jun. 1992 y 30 Abr. 1993, entre otras
muchas).” 

En canto aos trámites de aprobación que aquí interesan, o TRLRFL só indica no artigo 168.4 “Sobre la
base  de  los  presupuestos  y  estados  de  previsión  a  que  se  refieren  los  apartados  anteriores,  el
presidente de la entidad formará el presupuesto general y lo remitirá, informado por la Intervención y
con los anexos y documentación complementaria detallados en el apartado 1 del artículo 166 y en el
presente artículo, al Pleno de la corporación antes del día 15 de octubre para su aprobación, enmienda
o devolución”

O grupo do Partido Popular presentou a súa emenda antes da realización da Comisión Informativa de
Dinamización Económica na que se tratou o asunto,  sendo incluída para o seu estudo, informe e
consulta  na  correspondente  sesión  na  que  se  ditaminou  o  orzamento,  resultando  rexeitada  polo
ponente da Proposta.
Posteriormente, presentou novamente a emenda durante o Pleno no que foi aprobado o orzamento, na
que foi debatida e rexeitada polo ponente da Proposta, aplicándose o disposto no artigo 39 ROM, o cal
indica que, rexeitada a emenda polo ponente, sométese a votación a Proposta de acordo inicial.
A tramitación foi correcta conforme ao réxime de fontes aplicable, isto é, conforme ao ROM, tal e como
se xustificou anteriormente.

Dilixencia: Acta aprobada na sesión ordinaria do 07.05.2026
A secretaria

Estefanía Manteiga Lamas

CUARTO.-PROCEDEMENTO APLICABLE
Ante a presentación dunha reclamación ao orzamento, conforme aos artigo 169 e ss TRLRFL dispón
que o Pleno dispón dun mes para resolver  as reclamacións e proceder á aprobación definitiva do
orzamento. 
O réxime de maioría é o simple conforme aos artigos 22 e 47 LBRL.

CONCLUSIÓN:  A  reclamación  ao orzamento  2026 presentada pola  concelleira  Rocío  Aurora  Bértoa
Puente en virtude do artigo 170.2 a) TRLRFL, non se basea en que o dito orzamento non se tivera
axustado na súa elaboración e aprobación aos trámites establecidos no TRLRFL, única causa na que se
podería basear, senón que se trata dunha reclamación fronte ao sistema que o Concello de Fene, baixo
a súa potestade de autoorganización, tivo a ben regular respecto do procedemento de presentación e
tratamento das emendas ás Propostas de acordo plenarias no seu ROM.
As reclamacións ao orzamento están taxadas no seu trámite de información pública, sen que neste
trámite se poidan formular calquera cuestión derivada de normativas diferentes ás desta propia Lei
que, en todo caso, poderán ser obxecto de alegación no contencioso-administrativo, pero non como
reclamación administrativa previa.

Infórmase, polo tanto, que procede inadmitir a trámite a reclamación presentada por Rocío Aurora
Bértoa Puente por non estar basada nas causas taxadas que fixa o artigo 170.2 TRLRFL e aprobar
definitivamente o orzamento do ano 2026.

Fene, 16 de abril de 2026

Asinado dixitalmente pola secretaria Estefanía Manteiga Lamas e a interventora accidental Ana Pérez
López.”

De conformidade co disposto no artigo 169 do Real decreto lexislativo 2/2004, do 5 de marzo, polo que
se aproba o texto refundido da Lei reguladora das facendas locais, elévase ao Pleno da Corporación a
seguinte PROPOSTA DE ACORDO:

PRIMEIRO. Inadmitir a trámite a reclamación presentada o 13.04.2026 por Rocío Aurora Bértoa Puente
(nº rexistro de entrada 202699900001195),  con base ao fundamentado no informe de secretaría e
intervención accidental transcrito nesta Proposta.

SEGUNDO.-Aprobar  definitivamente  o  Orzamento  Xeral  do  Concello  de  Fene  para  o  exercicio
económico 2026,  con superávit  inicial   polo importe negativo do RLTGX do exercicio 2025,  dando
cumprimento mediante esta medida ao disposto no artigo 193.3 do Texto refundido da Lai Reguladora
das Facendas Locais, cuxo resumo por capítulos é o seguinte:

ESTADO DE GASTOS

GASTOS CREDITOS INICIAIS
Capítulo 1 Gastos de persoal 5.302.785,71
Capítulo 2 Gastos en bens correntes e servizos 8.204.044,72
Capítulo 3 Gastos financeiros 8.582,36
Capítulo 4 Transferencias correntes 596.567,69
TOTAL GASTOS CORRENTES 14.111.980,48
Capítulo 6 Inversións reais 1.265.164,78
Capítulo 7 Transferencias de capital 0,00
GASTOS DE CAPITAL NON FINANCEIROS 1.265.164,78
TOTAL GASTOS NON FINANCEIROS 15.377.145,26
Capítulo 8 Activos financeiros 50.000,00
Capítulo 9 Pasivos financeiros 130.295,58
TOTAL GASTOS FINANCEIROS 180.295,58
TOTAL ORZAMENTO DE GASTOS 15.557.440,84

ESTADO DE INGRESOS

Dilixencia: Acta aprobada na sesión ordinaria do 07.05.2026
A secretaria

Estefanía Manteiga Lamas

INGRESOS CREDITOS INICIAIS
Capítulo 1 Impostos directos 4.095.395,78
Capítulo 2 Impostos indirectos 250.000,00
Capítulo 3 Taxas e outros ingresos 3,862.532,54
Capítulo 4 Transferencias correntes 6.805.725,49
Capítulo 5 Ingresos patrimoniais 322.600,00
TOTAL INGRESOS CORRENTES 15.336.253,81
Capítulo 6 Alleamento de inversións reais 0,00
Capítulo 7 Transferencias de capital 525.846,33
INGRESOS DE CAPITAL NON FINANCEIROS 525.846,33
TOTAL INGRESOS NON FINANCEIROS 15.862.100,14
Capítulo 8 Activos financeiros 50.000,00
Capítulo 9 Pasivos financeiros 0,00
TOTAL INGRESOS FINANCEIROS 50.000,00
TOTAL ORZAMENTO DE INGRESOS 15.912.100,14

SEGUNDO. Aprobar definitivamente o límite de gasto non financeiro por 15.671.205,11 de acordo co
artigo 30 da Lei  Orgánica 2/2012, do 27 de abril,  de estabilidade orzamentaria e sustentabilidade
financeira.

TERCEIRO. Aprobar definitivamente o cadro de persoal.

CUARTO. Aprobar definitivamente, en cumprimento do artigo 103.bis da Lei 7/1985, de 2 de abril, de
bases de réxime local, a masa salarial do persoal do Concello, que ascende a 1.108.311,78 euros.

QUINTO. Aprobar definitivamente as Bases de Execución ou Adaptación das disposicións xerais en
materia orzamentaria á organización e circunstancias da propia entidade e resto de documentación e
anexos que compoñen o expediente.

SEXTO. Publicar o Orzamento definitivamente aprobado, resumido por capítulos, así como o cadro de
persoal e relación nominal de subvencións nominativas no Boletín Oficial da Provincia da Coruña.

SÉTIMO. Publicar  a masa salarial  aprobada e o orzamento definitivamente aprobados no Portal  de
Transparencia da sede electrónica do Concello de Fene.

NOVENO.  Remitir  copia  á  Administración  do  Estado,  así  como,  á  Consellería  de  Facenda  da
Comunidade Autónoma.

Asinado dixitalmente en Fene pola Alcaldesa, Alejandra Permuy Meizoso.”

Sometido o asunto a votación,  foi aprobado por maioría simple, logo de obter 8 votos a
favor (7 do grupo municipal do Bloque Nacionalista Galego e 1 do grupo Mixto municipal)
6  votos  en  contra  do  grupo  municipal  do  Partido  Popular  e  3  abstencións  do  grupo
municipal Socialista.

A vista do resultado da votación, o Pleno acorda:

PRIMEIRO. Inadmitir a trámite a reclamación presentada o  13.04.2026 por Rocío Aurora
Bértoa Puente (nº rexistro de entrada 202699900001195),  con base ao fundamentado no
informe de secretaría e intervención accidental transcrito nesta Proposta.

SEGUNDO.-Aprobar  definitivamente  o  Orzamento  Xeral  do  Concello  de  Fene  para  o
exercicio  económico  2026,  con  superávit  inicial   polo  importe  negativo  do  RLTGX  do
exercicio 2025, dando cumprimento mediante esta medida ao disposto no artigo 193.3 do
Texto refundido da Lai Reguladora das Facendas Locais, cuxo resumo por capítulos é o
seguinte:

Dilixencia: Acta aprobada na sesión ordinaria do 07.05.2026
A secretaria

Estefanía Manteiga Lamas

ESTADO DE GASTOS

GASTOS CREDITOS INICIAIS

Capítulo 1 Gastos de persoal 5.302.785,71

Capítulo 2 Gastos en bens correntes e servizos 8.204.044,72

Capítulo 3 Gastos financeiros 8.582,36

Capítulo 4 Transferencias correntes 596.567,69

TOTAL GASTOS CORRENTES 14.111.980,48

Capítulo 6 Inversións reais 1.265.164,78

Capítulo 7 Transferencias de capital 0,00

GASTOS DE CAPITAL NON FINANCEIROS 1.265.164,78

TOTAL GASTOS NON FINANCEIROS 15.377.145,26

Capítulo 8 Activos financeiros 50.000,00

Capítulo 9 Pasivos financeiros 130.295,58

TOTAL GASTOS FINANCEIROS 180.295,58

TOTAL ORZAMENTO DE GASTOS 15.557.440,84

ESTADO DE INGRESOS

INGRESOS CREDITOS INICIAIS

Capítulo 1 Impostos directos 4.095.395,78

Capítulo 2 Impostos indirectos 250.000,00

Capítulo 3 Taxas e outros ingresos 3,862.532,54

Capítulo 4 Transferencias correntes 6.805.725,49

Capítulo 5 Ingresos patrimoniais 322.600,00

TOTAL INGRESOS CORRENTES 15.336.253,81

Capítulo 6 Alleamento de inversións reais 0,00

Capítulo 7 Transferencias de capital 525.846,33

INGRESOS DE CAPITAL NON FINANCEIROS 525.846,33

TOTAL INGRESOS NON FINANCEIROS 15.862.100,14

Capítulo 8 Activos financeiros 50.000,00

Capítulo 9 Pasivos financeiros 0,00

TOTAL INGRESOS FINANCEIROS 50.000,00

TOTAL ORZAMENTO DE INGRESOS 15.912.100,14

SEGUNDO. Aprobar definitivamente o límite de gasto non financeiro por 15.671.205,11 de
acordo co artigo 30 da Lei Orgánica 2/2012, do 27 de abril, de estabilidade orzamentaria e
sustentabilidade financeira.

TERCEIRO. Aprobar definitivamente o cadro de persoal.

CUARTO. Aprobar definitivamente, en cumprimento do artigo 103.bis da Lei 7/1985, de 2 de
abril, de bases de réxime local, a masa salarial do persoal do Concello, que ascende a
1.108.311,78 euros.

QUINTO. Aprobar definitivamente as Bases de Execución ou Adaptación das disposicións
xerais en materia orzamentaria á organización e circunstancias da propia entidade e resto
de documentación e anexos que compoñen o expediente.

Dilixencia: Acta aprobada na sesión ordinaria do 07.05.2026
A secretaria

Estefanía Manteiga Lamas

SEXTO. Publicar o Orzamento definitivamente aprobado, resumido por capítulos, así como
o cadro de persoal e relación nominal de subvencións nominativas no Boletín Oficial da
Provincia da Coruña.

SÉTIMO. Publicar a masa salarial aprobada e o orzamento definitivamente aprobados no
Portal de Transparencia da sede electrónica do Concello de Fene.

NOVENO. Remitir copia á Administración do Estado, así como, á Consellería de Facenda da
Comunidade Autónoma.

As  intervencións  dos  membros  da  Corporación  desta  acta  recóllense  fidedignamente  no arquivo
dixital que conten o vídeo e audio desta sesión, e que ten a seguinte pegada dixital (SHA512):

c613ea75d2bcf5f4139a8d651cbbf06715b8e7021a90c49f4d0c0509e95db989
0c14b342cf3e504fced5b49acc5dd7f54197fe0d4ca942dc185353eeb3e369d1

Ao non haber máis asuntos que tratar, a presidencia declara rematado o acto cando son as 09.15 h,
de todo o que, como secretaria, dou fe. 

En Fene, asinado dixitalmente na data que figura na marxe pola secretaria Estefanía Manteiga Lamas
e polo alcaldesa Alejandra Permuy Meizoso

